
A.L. 45 tal-2014

ATT DWAR L-EDUKAZZJONI
(KAP. 327)

Ir-Regolamenti tal-2014 biex jemendaw 
ir-Regolamenti tal-Valutazzjoni tal-Università

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1.  Dawn ir-regolamenti jistgħu jissejħu r-Regolamenti tal-2014 biex 
jemendaw ir-Regolamenti tal-Valutazzjoni tal-Università u għandhom jinqraw u 
jinftiehmu bħala ħaġa waħda mar-Regolamenti tal-Valutazzjoni tal-Università, 2009, 
ippubblikati bħala Avviż Legali 274 tal-2009, li minn hawn ‘il quddiem jissejħu “ir-
regolamenti prinċipali”.

L-Applikabilità 

2.  Dawn ir-regolamenti għandhom japplikaw għall-valutazzjonijiet li jsiru 
mis-sena akkademika 2013/14 ’il quddiem.

L-Emenda għar-regolament 53 tar-regolamenti prinċipali

3.  Minflok ir-regolament 53 tar-regolamenti prinċipali għandu jidħol dan li 
ġej:

           “53. Jekk wara r-reviżjoni, ikun hemm bżonn ta’ bidla fir-riżultat, kemm 
jekk ’il fuq jew ’l isfel, ir-records kollha, inkluża l-klassifikazzjoni finali, għandhom 
jiġu emendati kif xieraq. Kull miżata mħallsa b’konnessjoni mat-talba għar-reviżjoni 
għandha tingħata lura f’dawn il-każijiet:

(i)	 jekk il-bidla fil-marki tbiddel il-grad minn weħel għal għadda;
(ii)	 jekk ikun hemm żieda ta’ 10 marki mar-riżultat oriġinali flimkien ma’ 

bidla fil-grad; u
(iii)	 jekk ikun hemm żball amministrattiv.”


